ՀԻՄՆԱՎՈՐՈՒՄ
«Հայաստանի Հանրապետության Գեղարքունիքի մարզի Դարանակի գյուղական համայնքի ավագանու անդամների արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու  մասին» ՀՀ կառավարության որոշման նախագծի
2011 թվականի մարտի 29-ին ՀՀ Գեղարքունիքի մարզի Դարանակի գյուղական համայնքի ավագանու օրենքով սահմանված 5 անդամներից փաստացի ընտրվել են 3-ը։
Ավագանու անդամ Մամիկոն Կարապետյանի լիազորությունները դադարեցվել են՝  մեկ տարվա ընթացքում անհարգելի պատճառով ավագանու նիստերի ավելի քան կեսից բացակայելու հիմքով:
Այդ հանգամանքով պայմանավորված` անհնարին է դարձել համայնքի ավագանու հետագա նիստերի անցկացումը: Ս.թ. փետրվարի 4-ին, ղեկավարվելով «Տեղական ինքնակառավարման մասին» ՀՀ օրենքի 21-րդ և 22-րդ հոդվածների պահանջներով` կազմվել է ավագանու լիազորությունների վաղաժամկետ դադարեցման և ավագանու նիստերի հետագա անցկացման անհնարինության վերաբերյալ արձանագրությունը, որը ստորագրվել է համայնքի ղեկավարի կողմից: 

Այդ արձանագրությունը ՀՀ Գեղարքունիքի մարզպետի միջոցով ներկայացվել է ՀՀ տարածքային կառավարման նախարարություն:

«Հայաստանի Հանրապետության Գեղարքունիքի մարզի Դարանակի գյուղական համայնքի ավագանու անդամների արտահերթ ընտրություն նշանակելու, անցկացնելու և ընտրության նախապատրաստման և անցկացման ծախսերը ֆինանսավորելու մասին» ՀՀ կառավարության որոշման ընդունումը պայմանավորված է վերոնշյալ հանգամանքով։
